
LU GRAN CUNSIGLIU

Nchiusi a cerchiu in Municipiu / trenta poviri cristiani

tiranu lu sceccu pi la cuda / e s’ammazzanu comu cani

l’mpressioni è ca la mula / avissi a sgravari finarmenti

figliannu tra tanti aspiranti / di lu Cunsigliu lu Prisidenti.

Chiddru è buenu cu li foddri cummatti / ma di na tarantula è muzzicatu

l’antru è nicu avi arti e spirtizza / ma apparteni a un certu passatu

forsi è miegliu in miezzu a tanti / scegliri un bravu carusazzu

ca cu puisia e mudirazioni / lassassi tranquillu a Carcarazzu.

Forsi putissi lu zì Peppi / ncucchiari li testi a na puecu di genti

ma avi lu vetu di li stessi amici / famusi pi aviri la testa vacanti.

Puestu ora nun sacciu / comu sta storia andrà a finìri

ma pi ccu talia di fora / nun è certu na cosa bella vidìri.

